გ ა ნ ა ც ხ ა დ ი 
2022 წლის საუკეთესო პრაქტიკის პროგრამაში მონაწილეობაზე
ქალაქ ფოთის მუნიციპალიტეტი

1. პრაქტიკის/ინიციატივის სათაური: 
(სათაურში მოკლედ უნდა მიეთითოს პროექტის შინაარსი)

 “EU4Culture - ფოთის კულტურის სტრატეგიის შემუშავება მონაწილეობით პრინციპებზე დაყრდნობით“


2. თემატიკა:
(გამოცხადებული საკონკურსო თემის დასახელება)

მოქალაქეთა მონაწილეობა, ადგილობრივი საბიუჯეტო პროცესის გამჭვირვალობა, ანგარიშვალდებულება.


3. პრაქტიკის/ინიციატივის ავტორი/ინიციატორი: 
(მუნიციპალიტეტი, საერთაშორისო არასამთავრობო ორგანიზაცია, ადგილობრივი არასამთავრობო ორგანიზაცია, ადგილობრივი მოსახლეობა). 

ქალაქ ფოთის მუნიციპალიტეტის კულტურის განვითარების გეგმის შემუშავების პროცესი მხარდაჭერილია ევროკავშირის მიერ დაფინანსებული პროექტის EU4Culture ფარგლებში, რომელსაც ახორციელებენ გოეთეს ინსტიტუტი (წამყვანი პარტნიორი), დანიის კულტურის ინსტიტუტი, ჩეხეთის ცენტრები და საქართველოს ფრანგული ინსტიტუტი.
მთავარი განმახორციელებელი - ქალაქ ფოთის მუნიციპალიტეტი.
პარტნიორი არასამთავრობო ორგანიზაცია - სტუდენტურ-ახალგაზრდული სათათბირო (SYC).

4. მუნიციპალიტეტის ზოგადი მონაცემები: 
(ძირითადი/ზოგადი ინფორმაცია მუნიციპალიტეტის შესახებ: დასახელება, გეოგრაფიული მდებარეობა, მოსახლეობის რაოდენობა, და ა.შ. მაქსიმუმ ნახევარი გვერდი)

ქალაქ ფოთის მუნიციპალიტეტი მდებარეობს დასავლეთ საქართველოში, კოლხეთის დაბლობზე შავი ზღვის სანაპიროზე მისი მთლიანი ფართობია 65,8 კვ.კმ. ფოთის სამხრეთით, კოლხეთის ეროვნული პარკის ფარგლებში მოქცეულია ბუნებრივი ტბა პალიასტომი. მისი ფართობი 18 კმ2-ს აღწევს. ფოთი საქართველოს ყველა სტრატეგიულ ადგილთან საგზაო ქსელის მეშვეობითაა დაკავშირებული. მანძილი ბათუმის პორტამდე - 75 კმ,  ხოლო ანაკლიის პორტამდე 40 კმ-ია. მანძილი დედაქალაქამდე კი - 340 კმ-ია.  

ქ. ფოთის ტერიტორია მოქცეულია ზღვის ნოტიო სუბტროპიკული ჰავის ზონაში.  ქალაქ ფოთის მუნიციპალიტეტის მოსახლეობა  41 465 ადამიანს შეადგენს, მოსახლეობის 53% ქალია, დანარჩენი 47% - კი კაცი.

ქალაქი ფოთი შედგება 4 ადმინისტრაციული ერთეულისგან, ესენია ცენტრის, კუნძულის, ნაბადისა და მალთაყვის უბნები.

მუნიციპალიტეტი მდიდარია წყლის რესურსით, ქალაქის ტერიტორიაზე მდებარეობს კოლხეთის ეროვნული პარკი და პალიასტომის ტბა, რომელიც ტურისტულად მიმზიდველ ადგილს წარმოადგენს. 


5. მუნიციპალიტეტის მახასიათებლები: 
(გარემოებები, რომლებიც გავლენას ახდენს მუნიციპალიტეტის საქმიანობაზე)

ქალაქ ფოთის მუნიციპალიტეტის მერიის მიერ განხორციელებულია არაერთი პროექტი, რომელიც მხარდაჭერილია სხვადასხვა ორგანიზაციების მიერ. უკვე განხორციელებული პროექტები მიუთითებს იმაზე, რომ მუნიციპალიტეტში არსებობს კვალიფიცირებული და პროფესიონალი საჯარო მოხელეებისგან შემდგარი გუნდი. მუნიციპალიტეტის მერია მონაწილეობითი დემოკრატიის გასაძლიერებლად უზრუნველყოფს მოქალაქეთა ჩართულობის გაზრდას სხვადასხვა პროექტებში. ამას ადასტურებს, ევროკავშირის პროექტის  “EU4Culture - ფოთის კულტურის სტრატეგიის შემუშავება მონაწილეობით პრინციპებზე დაყრდნობით“ პროექტის ფარგლებში გამოყენებული ჩართულობის სხვადასხვა მექანიზმი - მოქალაქეთა გენერალური ასამბლეა, მოხალისეთა პლატფორმა, „კულტურის ელჩები“ და მათი ჩართულობის ფორმები გადაწყვეტილების მიღების პროცესში. ასევე, მუნიციპალიტეტისთვის მნიშვნელოვანია, წარმომადგენლობითი და აღმასრულებელი ორგანოების ერთობლივი თანამშრომლობა, რაც გამოიკვეთა ფოთის კულტურის სტრატეგიის გეგმაზე მუშაობის პროცესში, კერძოდ, ქალაქ ფოთის მუნიციპალიტეტის საკრებულოს რამდენიმე წევრი წარმოადგენდა კულტურის სტრატეგიის დაგეგმვის სამუშაო ჯგუფს, წევრები და აპარატის თანამშრომლები ჩართულნი იყვნენ თითოეულ ღონისძიებაში, პროექტის დასასრულს კი, სტრატეგიული დოკუმენტი დამტკიცდა საკრებულოს მიერ შესასრულებლად.

ზემოთხსენებული პროექტის განხორციელებამ გააერთიანა ბიზნესის, სამოქალაქო საზოგადოების, მედიის, შემოქმედებითი კავშირების, სამეცნიერო წრეების, გარე საჯარო სამსახურების წარმომადგენლები და სხვა მოქალაქეები, რომლებსაც ჰქონდათ საერთო მიზანი - ერთობლივი ძალებით ახალი ტიპის, გამჭვირვალე და მონაწილეობითი თანამშრომლობის პრეცედენტის შექმნა მუნიციპალიტეტში.

6. პრაქტიკის/ინიციატივის მოკლე აღწერა: 

ადგილობრივი თვითმმართველობის საქმიანობის გამჭვირვალობისთვის და დეცენტრალიზაციის პროცესის განვითარებისთვის მნიშვნელოვანი ფაქტორია მონაწილეობითი დემოკრატია.
მიუხედავად იმისა, რომ ქალაქ ფოთის მუნიციპალიტეტი ახორციელებს საზოგადოებრივი ცნობიერების ამაღლების მიზნით ღონისძიებებს, მხარს უჭერს გენდერული თანასწორობის საბჭოს, უზრუნველყოფს საკრებულოს კომისიის სხდომებში მოქალაქეთა მონაწილეობას და არსებობს ელ. პეტიციის მომზადების შესაძლებლობა, მუნიციპალიტეტში მოქალაქეთა ჩართულობის დაბალი დონე იყო წლების განმავლობაში, რომელსაც განაპირობებდა სხვადასხვა გარემოება, მათ შორის, ადგილობრივი თვითმმართველობა არ იყო დაახლოებული მოსახლეობასთან და მოქალაქეებს არ ჰქონდათ ინფორმაცია ჩართულობის იმ მექანიზმების შესახებ, რომლის შესაძლებლობასაც აძლევდა მუნიციპალიტეტი. ქალაქ ფოთის მუნიციპალიტეტის მთავარ გამოწვევას კი წარმოადგენდა, ისეთი მმართველობის შექმნა, რომელიც მაქსიმალურად იქნებოდა დაახლოებული მოქალაქეებთან. 
ქალაქ ფოთის მუნიციპალიტეტმა მონაწილეობითი პრინციპით, საჯარო, კერძო და არასამთავრობო სექტორის წარმომადგენელთა შორის დიალოგით შეიმუშავა კულტურის განვითარების სტრატეგიის გეგმა (CDS), რომელიც ევროკავშირის დაფინანსებული EU4Culture პროექტის მხარდაჭერილია.
ქალაქ ფოთის მუნიციპალიტეტის კულტურის განვითარების სტრატეგიის გეგმის (CDS) პროექტის ფარგლებში შეიქმნა შემდეგი ჯგუფები:
· სამოქალაქო მრჩეველთა ჯგუფი-მუნიციპალური კულტურის სტრატეგიის ასამბლეის (AMCS) წევრები (ბიზნესის, სამოქალაქო საზოგადოების, მედიის, შემოქმედებით კავშირების, სამეცნიერო წრეების, გარე საჯარო სამსახურების წარმომადგენლები);
· „კულტურის ელჩები“ (ფოთიდან პროფესიული არეალის გასაფართოებლად, კულტურული კავშირებისთვის, განათლების მისაღებად საზღვარგარეთ წარგზავნილი ხელოვანები);
· მუნიციპალიტეტის კულტურის განვითარების სტრატეგიის დაგეგმვის სამუშაო ჯგუფი (მუნიციპალური სამსახურების და დარგობრივი ა(ა)იპების, მერიის თანამშრომლები, საკრებულოს წევრები);
· მუნიციპალიტეტის კულტურის განვითარების სტრატეგიის პროექტის გუნდი (კულტურის ექსპერტები, კონსულტანტები);
· დაინტერესებული მხარეები, ე.წ ,,სთეიქჰოლდერები“ და ადგილობრივი კულტურის სფეროს წარმომადგენლები;
· მოხალისეთა პლატფორმა (სკოლის მოსწავლეები, ახალგაზრდები).
CDS-ის შემუშავების პროცესში მონაწილეობა მიიღო 300-ზე მეტმა ადამიანმა, რომლებიც სხვადასხვა ფორმით იყვნენ ჩართულები მონაწილე ჯგუფებში. 

7.  განხორციელებული პრაქტიკის/კონკრეტული ინიციატივის დეტალური აღწერა:

ევროკავშირის პროექტის EU4Culture ფარგლებში, ფოთი საქართველოს 3 ქალაქს შორის იყო, რომელმაც 30 000 ევროს გრანტი მოიპოვა და ევროპელი პარტნიორების მხარდაჭერით, კულტურის განვითარების სტრატეგია მონაწილეობით პრინციპებზე დაყრდნობით მოამზადა.
მუნიციპალიტეტის კულტურული განვითარების სტრატეგიის მომზადების პროცესი მოიცავდა 2021 წლის 31 დეკემბრიდან - 2022 წლის 20 მაისამდე პერიოდს. მომზადებული სტრატეგია დამტკიცდა საკრებულოს მიერ.

პროექტი მიზნად ისახავს:
· ქალაქ ფოთის მუნიციპალიტეტის ფართო საზოგადოებასთან მუდმივი კომუნიკაციის დამყარებას;
· დაინტერესებული პირების ჩართულობის გაზრდას გადაწყვეტილების მიღების პროცესში;
· მუნიციპალიტეტის კულტურის სტრატეგიის გეგმის შემუშავებას მოქალაქეების ჩართულობით.







2021-2022 წლის აქტივობათა გეგმა-გრაფიკი:

	აქტივობის დასახელება
	პერიოდი

	ფოთის კულტურის განვითარების სტრატეგიის შემუშავების პროცესის ოფიციალური გახსნა.
	2021 წელი - დეკემბერი

	საპროექტო ჯგუფისა და მუნიციპალიტეტის სამუშაო ჯგუფის შექმნა და მათი შესაძლებლობების გაძლიერება
	2022 წელი - დეკემბერი

	ფართო საზოგადოების ინფორმირებულობის უზრუნველყოფის კამპანიის დაწყება.
	2022 წელი - დეკემბერი, იანვარი, თებერვალი

	მუნიციპალური კულტურის სტრატეგიის ასამბლეის (AMCS) ჩამოყალიბება.
	2022 წელი - დეკემბერი

	მუნიციპალური კულტურული კვლევა - სკანირება, გამოკითხვის ჩატარება.
	2022 წელი - დეკემბერი - თებერვალი

	დაინტერესებული მხარეების განსაზღვრა 
	2022 წელი - დეკემბერი

	ქალაქ ფოთის კულტურული ობიექტებისა და ადამიანური რესურსების მონაცემთა ბაზისთვის აპლიკაციის შექმნა და მონაცემთა მოგროვება (Cultural Mapping).
	2022 წელი - მარტი, აპრილი

	მუნიციპალიტეტის კულტურული პროფილის მომზადება და პრეზენტაცია.
	2022 წელი - აპრილი

	ქალაქ ფოთის მუნიციპალიტეტის კულტურის განვითარების საშუალოვადიანი სტრატეგიის შემუშავებისთვის სამუშაო შეხვედრების ჩატარება.
	2022 წელი - იანვარი, თებერვალი, მარტი, აპრილი, მაისი

	2-დღიანი, რეგიონული მასშტაბის მონაწილეობითი ფესტივალის - ე.წ. “ჩარეტის ფესტივალის” ჩატარება სტრატეგიის შემუშავების პროცესში, საზოგადოების მონაწილეობის კიდევ უფრო გაზრდისათვის.
	2022 წელი - აპრილი

	დაინტერესებულ მხარეებთან  და პარტნიორებთან სტრატეგიისა და სამოქმედო გეგმის დოკუმენტების სამუშაო ვერსიის განსახილველი შეხვედრების გამართვა.
	2022 წელი - აპრილი

	მცირე ინიციატივების მხარდასაჭერად საგრანტო კონკურსის ჩატარება.
	2022 წელი - აპრილი

	სტრატეგიისა და სამოქმედო გეგმის დოკუმენტის საბოლოო ვერსიის ქალაქ ფოთის მუნიციპალიტეტის საკრებულოსთვის დასამტკიცებლად წარდგენა.
	2022 წელი - მაისი


დოკუმენტები:

· ქალაქ ფოთის კულტურის განვითარების სტრატეგიის დოკუმენტი დამტკიცებულია ქალაქ ფოთის მუნიციპალიტეტის საკრებულოს მიერ. 
shorturl.at/acprT
· დოკუმენტი ეფუძნება საქართველოს მთავრობის მიერ დამტკიცებულ ქვეყნის კულტურის სტრატეგიას „კულტურა 2025“. 
shorturl.at/aKNTZ
პროექტის ფარგლებში ჩართული ბიზნესის, სამოქალაქო საზოგადოების, მედიის, შემოქმედებით კავშირების, სამეცნიერო წრეების, გარე საჯარო სამსახურების, ახალგაზრდების, საჯარო დაწესებულების წარმომადგენლების როლი ძალიან მნიშვნელოვანი აღმოჩნდა აღნიშნული პროექტის განხორციელებაში. ისინი ჩართულები იყვნენ პროექტის სტრატეგიის შემუშავების პირველივე დღიდან და აქტიურად უჭერდნენ მხარს ქალაქის პრობლემების გამოვლენაში. ასევე, მონაწილეობას იღებდნენ მცირე საგრანტო კონკურსებში გამარჯვებულების გამოვლენაში და სხვა ქალაქისთვის საკეთილდღეო ღონისძიებებში.

გამოყენებული რესურსი:
ა) ადამიანური რესურსი - ქალაქ ფოთის მუნიციპალიტეტის საჯარო მოხელეები, პროექტის ექსპერტები და კონსულტანტები;
ბ) ფინანსური - 30 000 ევრო ევროკავშირის დაფინანსება;
გ) მატერიალურ-ტექნიკური რესურსი - მუნიციპალიტეტის თუ სხვა სახელმწიფო ორგანოების საკუთრებაში არსებული რესურსი, კერძო სექტორის რესურსი კონკრეტული ინიციატივების განხორციელებისას.

გამოკვეთილი პრობლემები:
აღნიშნული პროექტის ფარგლებში მნიშვნელოვან პრობლემას წარმოადგენდა დამატებითი ფინანსური მხარდაჭერის ნაკლებობა, რადგან პროექტში მონაწილე ჯგუფების წევრებს ხშირ შემთხვევაში ჰქონდათ ინიციატივები, რომელიც დაკავშირებული იყო დიდ ხარჯებთან. მოქალაქეთა ინიციატივები აღწერილია კულტურის სტრატეგიის სამოქმედო გეგმაში და დამატებითი ფინანსების მოძიების შემთხვევაში, განხორციელდება მათი იდეები.


პარტნიორები:
პროექტში მნიშვნელოვანი როლი ჰქონდა პარტნიორ არასამთავრობო ორგანიზაციას - სტუდენტურ-ახალგაზრდული სათათბირო (SYC), რომელიც გამოირჩევა მრავალწლიანი გამოცდილებითა და პროფესიონალიზმით. ორგანიზაციის დახმარებით, შესაძლებელი გახდა გარკვეული საკითხების ალტერნატიული გადაწყვეტის გზების ძიება.


8. მიღწეული შედეგი და დადებითი გავლენა: 
(დეტალური, დოკუმენტირებული ინფორმაცია მიღწეული შედეგების შესახებ)

პროექტის ფარგლებში, შეიქმნა ფოთის კულტურის სტრატეგიის ფეისბუქ გვერდი, რომელიც გამოირჩეოდა კომუნიკაციის სტრატეგიული მიდგომით, შესაბამისად, აქტიური იყო უკუკავშირი მოქალაქეებისგან. შეიქმნა ვებ-გვერდი www.culture.poti.gov.ge, რომელზეც მუშაობა და განახლება მიმდინარეობს ამ ეტაპზეც. 
ევროკავშირის პროექტის “EU4Culture კულტურის სტრატეგია“ ფარგლებში, ფოთის კულტურის სტრატეგიის მომზადების პროცესში ჩამოყალიბდა მუნიციპალური კულტურის სტრატეგიის ასამბლეა (შემდეგში - გენერალური ასამბლეა). გენერალური ასამბლეა წარმოადგენს 24 ადამიანისგან შემდგარ სამოქალაქო მრჩეველთა ჯგუფს, რომელიც მუშაობდა კულტურის სტრატეგიის შემუშავების ყველა ეტაპზე, როგორიცაა სტრატეგიული ფოკუსების, საოპერაციო მიზნებისა და აქტივობების ჩამოყალიბების ეტაპები. 
ერთ-ერთი ჯგუფი, რომელიც პროექტის ფარგლებში ჩამოყალიბდა არის „კულტურის ელჩები“ - ფოთიდან პროფესიული არეალის გასაფართოებლად, კულტურული კავშირებისთვის, განათლების მისაღებად საზღვარგარეთ წარგზავნილი ხელოვანები, რომლებიც აქტიურად ადევნებდნენ თვალს და იყვნენ ჩართულები კულტურის სტრატეგიის შემუშავების პროცესში, დისტანციურად.
პროექტის ფარგლებში, შეიქმნა ქალაქ ფოთის კულტურული ობიექტებისა და ადამიანური რესურსების მონაცემთა ბაზის აპლიკაცია. ქალაქის ოთხივე ადმინისტრაციული უბნის ქუჩები გადანაწილდა მონაცემთა ბაზისთვის ჩამოყალიბებულ 8 მოხალისეობრივ ჯგუფზე (კულტურის სტრატეგიის სამუშაო ჯგუფის წევრები, მერიის კულტურის სამსახურისა და მუნიციპალური ა(ა)იპ-ების თანამშრომლები, მოხალისეები), ჯგუფებმა აღწერეს ქალაქში არსებული კულტურის ობიექტები, შენობები, სახელოვნებო წრეები და სასწავლებლები, კერძო ობიექტები და სხვა. 

პროექტის ფარგლებში გაიმართა 2-დღიანი, რეგიონული მასშტაბის, მონაწილეობითი მიდგომით დაორგანიზებული ე.წ. „ჩარეტის ფესტივალი“, პირველ დღეს მოეწყო ნამუშევრების გამოფენა-გაყიდვა, მონაწილეობა მიიღეს ადგილობრივმა მცირე მეწარმეებმა, არასამთავრობო, საჯარო და კერძო ორგანიზაცებმა, ადგილობრივ პროფესიულმა ორგანიზაციებმა და ასოციაცებმა, მეორე დღეს კი დაინტერესებული პირებისთვის გაიმართა ჯგუფური სამუშაოები, სტრატეგიის სამუშაო დოკუმენტის თემატური მიმართულებებით.

პროექტისთვის მნიშვნელოვანი იყო მცირე საგრანტო პროექტების დაფინანსება, რომლის ფარგლებშიც დაფინანსდა 4 საინტერესო პროექტი:
· „ინფო-ტური“;
· „სოციალური საწარმო ჩვენი გული-მოქარგული“;
· „მხატვრული ქსოვილის ბეჭდვა-ტრადიცია და ინტერპრეტაცია“;
· „ციფრული გალერეა“.
აგრეთვე, ჩატარდა ფოტო-კონკურსი „მო(ნუ)მენტი“, რომლის მიზანიც იყო კულტურული მემკვიდრეობის ძეგლების შესახებ საზოგადოებრის ცნობიერებისა და სოციალური პასუხისმგებლობის ამაღლება. კონკურსში მონაწილე მოყვარული ფოტოგრაფებისთვის კი გაიმართა პროფესიონალი ფოტოგრაფის მასტერ-კლასი „დააკადრე“.


9. მიღებული გამოცდილება და გაკეთებული დასკვნები:

წარმატების განმსაზღვრელი ფაქტორები 
1. საჭიროებების კვლევა;
2. არსებული გამოწვევების სწორი ანალიზი;
3. მუნიციპალიტეტის ძლიერი და სუსტი მხარეების შეფასება;
4. მოქალაქეებთან სწორი კომუნიკაცია და ანგარიშვალდებულების მაღალი დონე;
5. ორგანიზაციებთან მჭიდრო თანამშრომლობა;
6. ერთიანი გუნდის არსებობა.

ინფორმაცია პრაქტიკის/ინიციატივის მდგრადობის შესახებ 
ქალაქ ფოთის მუნიციპალიტეტისთვის მნიშვნელოვანი და საჭირო აღმოჩნდა, პროექტის ფარგლებში გამოკვეთილი მოქალაქეთა ჩართულობის აქტიურობა, რადგან ეს არის წინ გადადგმული კიდევ ერთი ნაბიჯი მონაწილეობითი დემოკრატიის განვითარებისთვის. წარმომადგენლობითი და აღმასრულებელი ორგანოების ერთობლივმა მუშაობამ მოქალაქეებს დაანახა, მნიშვნელოვანი ცვლილებები, გამჭვირვალობა და ანგარიშვალდებულება. აღნიშნული პროექტის განხორციელების შედეგად, მოქალაქეები უფრო აქტიურად არიან ჩართულები მუნიციპალიტიტეტის მიერ დაგეგმილ ღონისძიებებსა და აქტივობებში. 
აღნიშნული პროექტის ფარგლებში, მცირე საგრანტო კონკურსებმა მოქალაქეებს მისცა შესაძლებლობა თავიანთი წვლილი შეეტანათ ქალაქის კეთილდღეობაში. პროექტები განხორციელდა წარმატებით და თითოეულმა პროექტის მონაწილემ უფრო ნათლად დაინახა ქალაქის შესაძლებლობები და განვითარების გზები.
მიუხედავად იმისა, რომ სტრატეგიული დოკუმენტი არ დაფინანსდა EU4Culture პროექტის შემდგომ ეტაპზე, მუნიციპალიტეტი განაგრძობს შემუშავებული გეგმის განხორციელებას საკუთარი სახსრებით, ამასთან, აქტიურად მუშაობს დამატებით ფინანსების მოძიებაზე, სტრატეგიით განსაზღვრული აქტივობების შესასრულებლად. 


10. საკრებულოს როლი:
ქალაქ ფოთის მუნიციპალიტეტის საკრებულოს წევრები აქტიურად მონაწილეობდნენ პროექტის განხორციელების ყველა ეტაპზე, პირველივე დღიდან ჩართულები იყვნენ კულტურის სტრატეგიის შემუშავების პროცესში და იზიარებდნენ სტრატეგიულ გეგმებს, მიზნებს, ამოცანებსა და აქტივობებს.  


11. პრაქტიკასთან/ინიციატივასთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
ქალაქ ფოთის მუნიციპალიტეტისთვის მნიშვნელოვანი პრაქტიკა აღმოჩნდა, მოქალაქეების ჩართულობის გაზრდა მუნიციპალიტეტის პრობლემების მოკვლევის პროცესსა და  გადაწყვეტილების მიღების ეტაპზე. 
კონკრეტული გეგმები:
1. კულტურის სტრატეგიის სამოქმედო გეგმაში მოცემული ამოცანებისა და აქტივობების განხორციელება;
2. გენერალური ასამბლეის საქმიანობის გაგრძელება და მათი ჩართულობა მუნიციპალიტეტის სხვადასხვა პროექტებში;
3. კულტურის გენერალური ასამბლეის მსგავსად, გენერალური ასამბლეის სხვადასხვა მიმართულებებით ჩამოყალიბება;
4. ქალაქ ფოთის მუნიციპალიტეტის სკოლების მოხალისეთა პლატფორმაში გაერთიანება.


12. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: ნინო გვასალია, მდგრადი განვითარებისა და ინოვაციების სამსახურის უფროსი, 598 50 58 58, nino.gvasalia@poti.gov.ge 
· პროექტის საკონტაქტო პირების მონაცემები:  ნინო გვასალია, მდგრადი განვითარებისა და ინოვაციების სამსახურის უფროსი, 598 50 58 58, nino.gvasalia@poti.gov.ge 

· ირმა გუგუშვილი, კულტურისა და სპორტის სამსახურის კულტურისა და ძეგლთა  დაცვის განყოფილების უფროსი,  577 11 33 55, Irma.gugushvili@poti.gov.ge 


13. თანდართული დოკუმენტების/მასალების სია 
· მერის ბრძანება სამუშაო ჯგუფის შექმნაზე
· სტრატეგიის გზამკვლევი
· პროექტის ბრენდინგი, ვიზუალიზაცია
· პრეზენტაცია საჯარო შეხვედრებისთვის
· პოსტერები
· სტრატეგიის დოკუმენტის შემუშავების შესახებ
· www.culture.poti.gov.ge
· https://www.facebook.com/Poti4culture 
· https://www.facebook.com/groups/130555505903809 
· shorturl.at/acprT
· კულტურის სტრატეგია 2022-2027 
· საპილოტე ქმედების პროგრამის შესახებ პრეზენტაცია
· ჩარეტის ფესტივალის დღის წესრიგი
· რამდენიმე შეხვედრის დღის წესრიგი
· ფოტოები
· ვიდეოები.

